
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
১৬
হিতদীপ।





সে জন না করে যদি সাধু পথে গতি,

তা হতে কি আছে ভবে পামর দুর্ম্মতি?

নিন্দার ভাজন সেই ঘৃণার আধার,

সুকৃতি বিহনে তার জ্ঞান হয় ভার,

পুরোগামী দীপধারী সমান যে জন,

অপরে দেখায় পথ, না দেখে আপন।





 





বচন।





বলিবে নিখিল লোকে সুনৃত বচন,

মিথ্যা প্রিয় বাণী নাহি বলিবে কখন।

অপ্রিয় বচন যদি হয় সত্যময়,

তবু তাহা নাহি বলে সাধু সদাশয়।

কিন্তু জটিলতাময় সংসার ভিতর,

এ ব্রত পালন না সতত সুকর,

সঙ্কটে বলিবে সত্য অপ্রিয় বচন,

তথাপি অনৃত প্রিয় বলো না কখন,

যে হেতু সত্যের জয় হয় চিরদিন,

অনৃতে নিরত নহে কখন প্রবীণ।

